
Coudéye le péi vegnon-téi blan ?

Can su lo vezadzo comeénchon a léi isséi de plette é le péi veu-
gnon blan (canisie, comme dion le spésialiste) tcheutte san, é
eun mouéi lo crégnon, que eun coménche de iéri viou.

La couleue di péi é de la péi ian de la mélanina, eun piman que le
sellule de la péi prodouisson.

Le péi veugnon blan can le sellule que sont ou cu di péi prodouis-
son paméi seutta mélanina.

Le-z-albeun I'an la péi é le péi blan a coza d’an mancanse de mé-
lanina, eun consécanse d’an mutachoén jénéteucca. L'an le lenette
di joué rodze perqué la coroide, an peillatta dou joué que manque
de piman, reflette la lemiéye a travéi le vazo sanguen que son de
petchooude véire di joué.

Le péi blantséyon pe de réizén jénéteuque é sen pout arrevéi pi
vitto i-z-eun que i-z-atre.

Le-z-Amérindién I'an pa si tracasse vu que eun tsu leur le pei
veugnon pa blan é tséizon pa.

